
Chè Fanmi,  

Mwen swete ke oumenm avèk pitit ou a te pase yon bon ane nan Pre-K. Fè lekti pou pitit ou pandan tout 

ete a se yon trèbon mwayen pou kenbe memwa pitit fre epi pou l prepare pou Kindergarten. 

Nan non Divizyon edikasyon timoun piti Depatman edikasyon, mwen pran plezi pou m ofri ou yon pake 

senk liv pou timoun: ABC I Like Me!, How Do Dinosaurs Go to School?, The Shape of Things, Count, 

ak White Rabbit’s Color Book. Anplis, w ap jwenn yon jounal lekti pandan ete pou tranzisyon Pre-K pou 

Kindergarten ak aktivite k ap ede pitit ou a devlope abilite debaz pou literacy.  

Yo te chwazi chak liv pou ranfòse konesans ke pitit ou a aprann ane sa a nan Pre-K pou Tout moun. 

Pwofesè kindergarten pitit ou a ap kontinye bati fondasyon sa a. 

Gen anpil fason ou ka ede pitit ou jwenn maksimòm avantaj nan eksperyans lekti. Pa egzanp, lè li fin li 

Count and White Rabbit’s Color Book, mwen ankouraje w pou montre pitit ou nimewo ak koulè nan 

woutin chak jou li, tankou lè w ap mache ale oswa soti nan boutik nan katye a. Lè li fin li The Shape of 

Things, mache nan katye a avèk pitit ou a pou chèche bagay ki gen diferan fòm pou ka ankouraje li 

devlope kiryozite l.  

Sa ki pi enpòtan an, liv sa yo se yon opòtinite pou angaje w avèk pitit ou a—lè ou fè lekti ak rechèch 

ansanm avèk pitit ou a, sa kreye  lyen ak souvni espesyal ki dire tout vi a. Lè ou li avèk pitit ou a, ou ka  

ankouraje l pou l renmen li lè ou montre ke istwa a enteresan, avèk sa, w ap motive pitit ou a pou li fè plis 

lekti. Apa li avèk pitit ou a, pataje istwa pa ou epi ankouraje pitit ou a pou l fè menm bagay la. Pitit ou a ap 

fè koneksyon avèk koutim fanmi w, epi tou l ap kòmanse kreye pwòp istwa li epi konsidere tèt li kòm ni 

lekè, ni ekriven. Byenke mwen pa grandi avèk anpil liv, kèk nan pi bon souvni mwen genyen pou pwòp 

literacy mwen se pa sèlman li avèk papa mwen nenpòt lè sa te posib, men tou se te tande istwa li te konn 

rakonte m.  

Mwen priye w pou agrandi koleksyon lekti ete pitit ou a lè ou mennen li nan biblyotèk ki pre lakay ou a, ki 

se yon bon kolaboratè avèk Depatman edikasyon Vil Nouyòk epi ankouraje pitit ou a pou li  chwazi liv ki 

enterese l. Pou jwenn plis resous sou tranzisyon pou kindergarten, gade Gid Fanmi pou Tranzisyon 

Kindergarten nou an ki sou entènèt: schools.nyc.gov/Academics/EarlyChildhood/parentfamilies/readpreK. 

Si w pa gen aksè nan yon konpitè, ale nan biblyotèk piblik ki pre lakay ou a oswa rele 311.  

Mwen swete fanmi w pase yon bon ete ak anpil plezi nan lekti ak aprantisaj entèaktif.  

Avèk senserite, 

                                                                    

Chanselye Carmen Fariña  

http://schools.nyc.gov/Academics/EarlyChildhood/parentfamilies/readpreK.htm

